
	క.	
మానంబు విడిచి యవ్వై, మానికులం గొలువలేము మనతెఱఁ గెటులో

మానము గలవారికి నభి, మానము రక్షించుటయె సమస్తశుభంబుల్.

	వ.	
అని నిజపక్షంబు రక్షోవీకు లుదాదార్థగౌరవగభీరంబుగాఁ బలికిన పలుకులు

విసి మనంబున మెచ్చి వినయవినమితసుధాజేమనుం డగువామనుండు

వారల కి ట్లనియె.

	ఉ.	
ధీరులు శౌర్యసంయుతులు దీర్ఘవచోరచనాచమత్క్రియా

పారగు లైనమీహృదయపద్మము లెంతయు సంతసిల్ల ర

క్షోరమణోత్సవాహ మకుత్సిత మార్యనుతంబు నై సుధా

హారులయత్నము ల్మలఁచునట్టి యుపాయ మెఱుంగఁ జెప్పెదన్.

	మ.	
చల మొప్పం బరిపంథినిర్జరతతి న్సాధించి వేధోవధూ

కలనిక్వాణవిపంచిక న్నిజయశోగాథాసహస్రంబు సం

ధిలఁగా వంశధురీణుడై ప్రతిభచే దీపించు దైత్యేశ్వరుం

దలఁపంగాఁ దగుఁ గాక తత్సుతుని చేతల్లెంత లూహింపఁగన్.

	క.	
ఏలికపుత్త్రు వధించిన, బాలిశులకు నిహముగలదె పరముం గలదే

శీలించెద నొకకార్యము, మే లెంచుఁడు నయము లెఱిఁగి మీమీయుక్తిన్.

	చ.	
పతి యతిమూఢుఁ డైన బహుపాపసమన్వితుఁ డైన రోగసం

తతి వినిమగ్నుఁ డేనియును దాంతియు శాంతియుఁ గల్గకుండినన్

సతులకుఁ బాయరానిక్రియ శౌర్యము ధైర్యము లేకయున్న భూ

పతిఁ దమకంబున న్విడువఁ బంతమె సేవకులైనవారికిన్.

	చ.	
క్రమమునఁ గాని వక్రమగుకార్యము చక్కన గాదు గాఢవి

క్రమము వివేకహీనుఁ డగురాజునకున్ హితకారణంబు గా

దమరులు నేఁడు దైవగతి నద్భుతశౌర్యసమేతులై యతి

ప్రమదము నొందినారు మన పౌరుషముల్ ఘటియింప వియ్యెడన్.

	క.	
సురపతియు నసురపతియును, నిరతంబును క్షీరనీరనిబిడహృదయులై

సరిపొత్తు మనెడిచోటన్, సురలపయిం గొలుప వాత్మశూరత్వంబుల్.

	గీ.	
రాజు లేనిబలము రాజీవశత్రుండు, లేనిరాత్రి మగఁడు లేనిమగువ

పౌరుషంబు లేని పతియును వృథగాదె, మీర లెఱుఁగరే సమిద్ధమతులు.

	క.	
నరపాలుఁడు తనబలములఁ, బురికొలుపకయున్న వానిపో టమరునె భూ

వరవిరహితసేనయు నం, బరరహితస్తనము నేకపర్యాయంబుల్.

		 ఈ పేజీలో చివరి మార్పు 21 ఫిబ్రవరి 2021న 00:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

